
1. jiii fɨnorioidɨkue daɨde 
2. yɨɨdai jagɨyɨna fɨnorioidɨkue daɨde 
3. ɨairue jagɨyɨna fɨnorioidɨkue daɨde 
4. fenarue jagɨyɨna fɨnorioidɨkue daɨde 
5. beyagɨi jagɨyɨna fɨnorioidɨkue daɨde 
6. mazakae jagɨyɨna fɨnorioidɨkue daɨde 
7. uizaikɨi jagɨyɨna fɨnorioidɨkue daɨde 
8. kudirue jagɨyɨna fɨnorioidɨkue daɨde 
9. karanui jagɨyɨna fɨnorioidɨkue daɨde 
10. igɨdai jagɨyɨna fɨnorioidɨkue daɨde 
11. buinaikɨ urukɨna fɨnorioidɨkue daɨde 
12. makaɨ nabefuena fɨnorioidɨkue daɨde 
13. nia ɨko baaɨkuirɨna fɨnorioidɨkue daɨde 
14. nia ɨko juiaraɨna fɨnorioidɨkue daɨde 
15. nia ɨko kuipenana fɨnorioidɨkue daɨde 
16. nia ɨko dɨanana fɨnorioidɨkue daɨde 
17. nia ɨko izɨñonana fɨnorioidɨkue daɨde 
18. nia ɨko ekɨraɨna fɨnorioidɨkue daɨde 
19. nia ɨko zogonana fɨnorioidɨkue daɨde 
20. nia ɨko forongona fɨnorioidɨkue daɨde 
21. nia ɨko nabefuena fɨnorioidɨkue daɨde 
22. nia ɨko daibirioidɨkue daɨde 
23. nia ɨko ezɨnana daibirioidɨkue daɨde 
24. kɨnerɨna daibirioidɨkue daɨde 
25. jifikonana daibirioidɨkue daɨde 
26. jayenana daibirioidɨkue daɨde 
27. jifiraina fɨnorioidɨkue daɨde 
28. duiraɨna fɨnorioidɨkue daɨde 
29. jizɨraina fɨnorioidɨkue daɨde 
30. todanana fɨnorioidɨkue daɨde 
31. ikɨkaɨna fɨnorioidɨkue daɨde 
32. dɨonana fɨnorioidɨkue daɨde 
33. komo makaɨ nabefuena fɨnorioidɨkue daɨde 
34. reɨkɨna fɨnorioidɨkue daɨde 
35. bie kue fɨnoriya reɨkɨ iyino baka nɨnomo nɨbaɨnoitɨkue daɨde 
36. yazika eiño joyanɨ buinaiño muaɨda nabɨkɨ raiñoitɨkue daɨde 
37. raiñoikaiyanona eiño muaɨda nazurumo faɨnoikaitɨkue daɨde 
38. yazika baka nɨnomo urukɨ jiyakɨ chararikaite daɨde 
39. joerikaite daɨde 
40. yazika urukɨ jiyakɨ baka nɨnomo akarakɨna tidokaite daɨde 



41. yazika baka kuekoni nonofɨkangona muriraɨfikaite daɨde 
42. dɨnomona baka urukɨ jiyakɨ arɨ zonoikaitɨkue daɨde 
43. gagafena kuajikaite daɨde 
44. dorokofena kuajikaite daɨde 
45. yazika bikɨ urukɨ jiyakɨ arɨ firizafedo zonoikaitɨkue daɨde 
46. yazika baka nɨnomo (jikɨni) yaofikaite daɨde 
47. yiziñɨ yaofikaite daɨde 
48. akie izoikana mamenoitɨkue daɨde 
49. nɨnomo bikɨ urukɨ nɨbaɨnoitɨkue daɨde 
50. jino bire anamo gaɨtanoitɨkue daɨde 
51. iyobere anamo gaɨtanoitɨkue daɨde 
52. ñekɨre anamo gaɨtanoitɨkue daɨde 
53. kɨnere anamo gaɨtanoitɨkue daɨde 
54. komaire anamo gaɨtanoitɨkue daɨde 
55. izɨre anamo gaɨtanoitɨkue daɨde 
56. manare anamo gaɨtanoitɨkue daɨde 
57. ñozere anamo gaɨtanoitɨkue daɨde 
58. jozoɨdore anamo gaɨtanoitɨkue daɨde 
59. gaɨtanoikaiyanona urukɨ rɨado fɨnoitɨkue daɨde 
60. urukɨ rɨado fɨnoda urukɨ jiyakɨ binido kaiyakɨngona taijikaite daɨde 
61. mokɨngona taijikaite daɨde 
62. erejiabena taijikaite daɨde 
63. tetekɨngona taijikaite daɨde 
64. jomakɨngona taijikaite daɨde 
65. ie izoikana urukɨ rɨado fɨnoitɨkue daɨde 
66. yɨgɨkuina fɨnoitɨkue daɨde 
67. kuataɨngona fɨnoitɨkue daɨde 
68. kanozina fɨnoitɨkue daɨde 
69. yoijina fɨnoitɨkue daɨde 
70. akie izoikana urukɨ rɨado fɨnoitɨkue daɨde 
71. urukɨ rɨado fɨnoikaiyanona komo makaɨ nabefuena nɨkaɨrioitɨkue daɨde 
72. monifue nɨkaɨna nɨkaɨrioitɨkue daɨde 
73. nekanui nɨkaɨna nɨkaɨrioitɨkue daɨde 
74. nemonui nɨkaɨna nɨkaɨrioitɨkue daɨde 
75. obenui nɨkaɨna nɨkaɨrioitɨkue daɨde 
76. goinui nɨkaɨna nɨkaɨrioitɨkue daɨde 
77. jubedana nɨkaɨrioitɨkue daɨde 
78. ñekɨrena nɨkaɨrioitɨkue daɨde 
79. jimenui nɨkaɨna nɨkaɨrioitɨkue daɨde 
80. mɨzenui nɨkaɨna nɨkaɨrioitɨkue daɨde 
81. uibinui nɨkaɨna nɨkaɨrioitɨkue daɨde 
82. yazika urukɨ monifue nɨkaɨna nɨkaɨrioitɨkue daɨde 
83. jɨrɨkore nɨkaɨna nɨkaɨrioitɨkue daɨde 
84. jɨrɨkore jiduiyana nɨkaɨrioitɨkue daɨde 
85. akie izoikana urukɨ oo mamenoitɨkue daɨde jɨɨɨɨɨɨ 

 


